
GRUPO MUNICIPAL SOCIALISTA DE ALLARIZ <N
O PLENO DO CONCELLO DE ALLARIZ

MOCION SOBRE O APOIO AS REINVIDICACIONS DOS/AS FUNCIONARIOS/AS DE
XUSTIZA DE GALICIA

Zaida Rodriguez Camba, na sta condicion de Concelleira do Grupo Municipal
Socialista no Concello de Allariz, 6 abeiro do disposto nos artigos 91.4 e 97.3 do Real
Decreto 2568/1986, do 28 de novembro, polo que se aproba o Regulamento de
Organizacién, Funcionamento e Réxime Xuridico das Entidades Locais e demais
normativa que poida resultar de aplicacién, presenta a consideracién do Pleno da
Corporacién Municipal a seguinte:

MOCION

EXPOSICION DE MOTIVOS

O 16 de novembro de 2017 os traballadores e traballadoras da
Administracién de Xustiza facian concentracions diante das sedes xudiciais das sete
principais cidades de Galicia para reclamar algo tan basico ao Goberno Galego como
o feito de acabar coa discriminacidn que sofren os funcionarios/as deste sector no
noso pais con respecto aos doutras comunidades auténomas.

A negativa dos méximos dirixentes da Xunta de Galicia e do Partido
Popular a escoitar a xusta reivindicacion destes traballadores/as e a sentarse a
negociar en serio unha solucidén, derivou na convocatoria os dias 1 e 13 de
decembro dunha folga do sector.

Debido a estas mobilizaciéns e & presién politica exercida no
Parlamento de Galicia polo PSdeG-PSOE e o resto de grupos da oposicion, o Grupo
Popular, co Vicepresidente e Conselleiro de Presidencia, Administracions Publicas e
Xustiza, Alfonso Rueda, & cabeza, votaba a favor das reivindicacidns deste colectivo,
lograndose asi, polo menos sobre o papel, un apoio unanime da cdmara galega aos
traballadores/as de Xustiza.

Posteriormente, a partires do 19 de decembro, na sede do Consello

Galego de Relacidns Laborais celebrabanse 3 xuntanzas para acadar un acordo nos 5
puntos esixidos ata que, de novo, o seifior Rueda amosou a sua dobrez, non
respectando a decisién undnime do pleno do Parlamento que el mesmo votara e
demolendo os timidos avances acadados pola mediacidén da presidenta do Consello
Galego de Relaciéns Laborais.

Todo isto aboca a unha nova xornada de folga o dia 25 de xaneiro,
transformada logo do 7 de febreiro na actual folga indefinida que esta a vivir a
Administracién de Xustiza, e que estd a ocasionar xa, pola cerrazén e inmobilismo do
Goberno de Feijéo e, particularmente do seu Vicepresidente, Alfonso Rueda, serios
inconvenientes ao conxunto da cidadania galega.

Serios polos retrasos que se estdn a vivir, pero serios tamén porque o
efectivo goce de Dereitos e Liberdades e o crecemento econdmico que diso se
deriva fan imprescindible contar cun bo sistema de Xustiza.

Pese a isto, nos ultimos anos a Xunta de Galicia non soubo facer fronte
a crise econdmica e tentou capear o temporal, como en tantos outros campos,
realizando unha xestion ineficiente e optando polo camifio mais facil, pero mais
destrutivo para os dereitos da cidadania: recortes de persoal, reducidn de salarios
aos funcionarios/as, que entre 2013 e 2016 perderon de media o equivalente a 3
pagas extraordinarias.

En definitiva, atopamonos nun momento de grave risco para o
funcionamento eficaz do servizo publico de Xustiza no noso pais, as politicas da
Xunta, baixo a escusa da austeridade, estan a derivar as stas prestacions en favor de
intereses privados, temos un servizo ineficaz e ineficiente da Oficina Xudicial e,
como consecuencia, érganos xudiciais saturados e un funcionariado mal distribuido
e explotado ao ter que asumir unha carga de traballo extra debido 4 escaseza de
persoal e recibir por iso, ainda por riba, un salario inferior ao que reciben os seus
homdlogos no resto de comunidades auténomas.

Ante todo elo, é de xustiza que a cidadania amose todo o seu apoio as
traballadoras e traballadores deste sector, que non poden consentir que os seus
dereitos sigan minguandose e con eles, tamén os dereitos de todos e todas nds. Por



GRUPO MUNICIPAL SOCIALISTA DE ALLARIZ
iso, debemos solidarizarnos cunhas reivindicacidons que cremos mais que xustas,

como son, a equiparacion en baixas médicas con Xuices, Letrados Xudiciais e Fiscais,
a devolucion de partidas salariais que lles foron recortadas entre 2013 e 2016, os
descontos por incapacidade laboral ou substitucions e creacion das prazas ocupadas
por funcionarios de reforzo, equiparacidn salarial entre persoal fixo e substitutos, asi
como o complemento autondmico transitorio, coa fin de diminuir a discriminacién
salarial que sofren as nosas funcionarias e funcionarios respecto dos do sector
noutros territorios do Estado.

Polo tanto, por todo o sinalado anteriormente, o grupo municipal do
PS*G-PSOE presenta a seguinte:

PROPOSTA DE RESOLUCION
A Corporacién Municipal de Allariz, acorda:

1. Amosar o seu apoio a convocatoria de folga e as xustas reivindicacions
laborais dos traballadores e traballadoras da Administracion de Xustiza
de Galicia.

2. Instar & Xunta de Galicia e, nomeadamente, ao seu Vicepresidente e
Conselleiro de Presidencia, Administracions Publicas e Xustiza, Alfonso
Rueda, a escoitar a eses traballadores/as e a negociar unha solucion
que poiia fin a sta discriminacién e permita devolver @ normalidade o
funcionamento das sedes xudiciais do noso pais.

En Allariz a 19 de febreiro de 2018.

Asdo.: Zaida Rodriguez Camba.
Concelleira do PSdG-PSOE en Allariz.

SR. ALCALDE DO CONCELLO DE ALLARIZ.-



